SUKJ.(DN).BIL:600-3/4/1 JLD. 18 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI KHAMIS, 28 NOVEMBER 2024

YB CIK NORLIZAH BINTI NOH (JOHOR LAMA)
SOALAN 22  (A154)

Mohon Kerajaan Negeri mewujudkan fasiliti Track Olahraga di Kawasan DUN Johor
Lama, ini kerana kebanyakan pelajar akan ke Bandar Penawar dan menggunapakai
Track Olahraga di Sekolah Sukan Tunku Mahkota Ismail bagi kegunaan aktiviti latihan
mereka.

JAWAPAN YB TUAN AZNAN BIN TAMIN

Jabatan Pendidikan Negeri Johor (JPN Johor) sentiasa berkomitmen tinggi dalam
memastikan penyediaan prasarana dan kemudahan asas sukan yang mencukupi,
kondusif, serta selamat di semua sekolah di negeri Johor. Usaha ini adalah
sebahagian daripada matlamat JPN Johor untuk memperkasa pembangunan
pendidikan secara menyeluruh, di mana sukan dan kokurikulum memainkan peranan
penting dalam membentuk keseimbangan perkembangan fizikal, mental, dan sosial
murid. Seiring dengan itu, JPN Johor telah mengambil langkah proaktif dengan
mengemukakan permohonan bagi pembinaan kemudahan sukan baharu dan naik
taraf prasarana sukan di sekolah-sekolah seluruh negeri Johor. Permohonan ini
dikemukakan secara berperingkat melalui Rancangan Malaysia Lima Tahun (RMLT)
kepada Kerajaan Persekutuan. Setiap projek yang dilaksanakan adalah bertujuan
untuk memastikan penyediaan kemudahan sukan yang mengikut piawaian, selamat,
dan kondusif bagi memberi ruang kepada semua murid untuk menjalani aktiviti sukan
dengan lebih efektif dan selesa.

Untuk makluman Ahli Yang Berhormat, bagi projek pembinaan padang balapan di
kawasan Dewan Undangan Negeri (DUN) Johor Lama, pada masa ini, ia bukan
merupakan keutamaan utama berbanding cadangan pembinaan prasarana fizikal
sekolah yang lain. Keutamaan ini ditentukan berdasarkan beberapa faktor penting
seperti perancangan jangka panjang, keperluan sebenar yang lebih mendesak,
keadaan fizikal prasarana sedia ada, serta kesesuaian tapak yang sedang diteliti dan
dinilai oleh Pejabat Pendidikan Daerah Kota Tinggi (PPD Kota Tinggi). Penilaian ini
adalah untuk memastikan setiap projek yang dilaksanakan memberi manfaat yang
optimum, dan sebarang peruntukan yang ada digunakan secara berkesan untuk
memenuhi keperluan yang paling mendesak di lapangan. Oleh itu, walaupun projek
padang balapan di Johor Lama tidak menjadi keutamaan pada waktu ini, ia tetap akan
dipertimbangkan dalam perancangan yang lebih lanjut, berdasarkan keperluan dan
sumber yang ada.

Untuk makluman Ahli Yang Berhormat juga, bagi sekolah-sekolah yang tidak
mempunyai kemudahan sukan lengkap seperti padang permainan, gelanggang, atau
dewan serba guna, JPN Johor sentiasa menggalakkan pihak sekolah untuk mencari
alternatif penyelesaian yang sesuai. Salah satu alternatif yang digalakkan adalah

dengan menggunakan kemudahan sukan secara guna sama dengan sekolah-
sekolah yang berhampiran, agar aktiviti sukan tetap dapat dijalankan tanpa sebarang
halangan. Di samping itu, pihak sekolah juga digalakkan untuk menjalin kerjasama
dengan agensi luar yang memiliki kemudahan sukan, melalui rundingan yang boleh
diusahakan bersama Persatuan Ibu Bapa dan Guru (PIBG) sekolah masing-masing.
Usaha ini adalah bertujuan untuk memastikan bahawa setiap murid, tanpa mengira
lokasi dan kemudahan fizikal sekolah mereka, tetap dapat bergiat aktif dalam aktiviti
sukan dan kokurikulum. Ini penting dalam memastikan perkembangan fizikal dan
sosial murid dapat dipertingkatkan, sekali gus menyokong matlamat pendidikan yang
holistik.

JPN Johor sentiasa berusaha untuk memastikan semua sekolah di negeri ini
mempunyai akses yang mencukupi terhadap kemudahan sukan yang sesuai dengan
keperluan semasa, serta selaras dengan perkembangan sistem pendidikan negara.
Dengan sokongan daripada pihak kerajaan, masyarakat, dan semua pemegang taruh,
kami yakin bahawa setiap usaha yang dilakukan akan memberi manfaat besar kepada
perkembangan murid di Johor, serta menyumbang kepada pembentukan insan yang
seimbang dari segi akademik, fizikal, dan sosial.

YB TUAN LIEW CHIN TONG (PERLING)
SOALAN 23  (A131)

Nyatakan perancangan kerajaan negeri bagi memastikan kemudahan pengecas
kenderaan elektrik yang mencukupi di seluruh negeri sebagai langkah untuk
menggalakkan penggunaan kenderaan elektrik.

JAWAPAN YB DATO’ HAJI MOHD. JAFNI BIN MD. SHUKOR

Kerajaan Malaysia melalui Matlamat Pembangunan Mampan (SDG13) dan
Kementerian Sumber Asli, Alam Sekitar dan Perubahan Iklim (NRECC) berusaha
mengurangkan pelepasan gas rumah kaca dengan memperluaskan penggunaan
kenderaan elektrik (EV). Sasaran ditetapkan untuk mencapai penggunaan EV
sebanyak 15% menjelang 2030, termasuk penyediaan 10,000 stesen pengecas di
seluruh negara dan 1,100 di Johor menjelang 2025.

Justeru, Pihak Berkuasa Tempatan Negeri Johor (PBT) telah mengambil langkah
untuk menggalakkan pemasangan stesen pengecas EV, termasuk menjadikannya
sebagai syarat dalam proses kebenaran merancang, khususnya bagi pembangunan
pusat komersial dan industri besar. Majlis Bandaraya Pasir Gudang (MBPG) dan
Majlis Perbandaran Kulai (MPKu) turut menggunakan garis panduan daripada
PLANMalaysia untuk penguatkuasaan.

Majlis Perbandaran Pengerang (MPP) dan Majlis Daerah Tangkak (MDT) telah
memulakan projek pemasangan di lokasi-lokasi strategik seperti di Pitstop Tangkak,
manakala Majlis Daerah Kota Tinggi (MDKT) merancang menambah kemudahan ini
di bangunan komersial baharu. Majlis Perbandaran Pontian (MPPn) juga sedang
membina fasiliti pengecas di bangunan pejabat. Inisiatif-inisiatif ini menunjukkan
komitmen tinggi dalam mendukung peralihan kepada tenaga bersih, memacu usaha
negara dalam mencapai matlamat pembangunan mampan dan mengatasi perubahan
iklim.

Berikut merupakan bilangan pengecas kenderaan elektrik (EV) sedia ada dan dalam
perancangan pembinaan fasiliti tersebut mengikut permohonan di bawah Pihak
Berkuasa Tempatan (PBT) Negeri Johor :

: Jumlah
e S;éj;a peraDr?(I;er?gan EV
Charger
1 | Majlis Bandaraya Johor Bahru 102 DP 102
2 | Majlis Bandaraya Iskandar 142 DP 142
Puteri
3 | Majlis Bandaraya Pasir 3 18 21
Gudang
4 | Majlis Perbandaran Batu 3 3 6
Pahat
5 | Majlis Perbandaran Muar 13 0 13
6 | Majlis Perbandaran Kulai 22 0 22
7 | Majlis Perbandaran Kluang 16 0 16
8 | Majlis Perbandaran Segamat 1 3 4
9 | Majlis Perbandaran 11 0 11
Pengerang
10 | Majlis Perbandaran Pontian 1 2 3
11 | Majlis Daerah Tangkak 2 9 11
12 | Majlis Daerah Yong Peng 2 0 2
13 | Majlis Daerah Kota Tinggi 0 2 2
14 | Majlis Daerah Mersing 0 6 6
15 | Majlis Daerah Simpang DP
Renggam
16 | Majlis Daerah Labis DP
JUMLAH 319 43 362

*DP = Dalam Perancangan

YB TUAN HAJI AZIZUL BIN BACHOK (TIRAM)
SOALAN 24  (A79)

Bagaimana keberkesanan program Job Coach di PKPDK telah membantu pelatih
OKU PDK untuk mendapat pekerjaan sehingga sekarang? Apakah ada perancangan
untuk meluaskan lagi program ini ke seluruh PKPDK di negeri Johor khususnya di
DUN Tiram?

JAWAPAN YB PUAN HAJAH KHAIRIN-NISA BINTI ISMAIL @ MD ON

Kerajaan negeri Johor melalui Jabatan Kebajikan Masyarakat (JKM) Negeri Johor
sentiasa prihatin dalam menjaga kebajikan dan mendayaupayakan golongan OKU.
Jabatan telah merancang dan melaksanakan pelbagai program bagi meningkatkan
keupayaan OKU. Antara program yang telah dilaksanakan adalah program Job Coach
bagi membantu OKU mendapatkan pekerjaan dan pengekalan dalam pekerjaan
sekurang-kurangnya untuk tempoh enam bulan. Semua kategori OKU adalah layak
mendapat perkhidmatan ini. Berikut merupakan peranan Job Coach:

i) Membuat penilaian dan memahami keadaan OKU;
i) Membuat penilaian persekitaran tempat kerja;

iii) Mengubah keadaan kerja dan menyusun semula tugas-tugas yang bersesuaian
dengan OKU atas kebenaran majikan;

iv) Menyediakan sokongan untuk OKU dan majikan di tempat kerja;

v) Mewujudkan sokongan rakan sekerja OKU untuk mengurangkan sokongan Job
Coach secara beransur-ansur; dan

vi) Sokongan berkala untuk mengekalkan OKU dalam pekerjaan

Program Job Coach ini akan terus dilaksanakan dan terbuka kepada semua golongan
OKU bagi memberi ruang dan peluang untuk mendapatkan pekerjaan yang sesuai
dengan tahap keupayaan mereka. Antara sektor pekerjaan yang memberi sokongan
terhadap program ini adalah sektor perhotelan (housekeeping dan dobi), sektor
makanan dan minuman, sektor pembuatan, sektor pemborong dan sektor peruncitan.

Sehingga kini terdapat 13 orang OKU yang telah berjaya mengikuti program Job
Coach di Negeri Johor seperti butiran di bawah:

STATISTIK OKU KEKAL BEKERJA MELALUI PERKHIDMATAN JOB
COACH MENGIKUT DAERAH TAHUN 2023-2024
TAHUN
BIL| DAERAH
KEKAL KEKAL
2023 SN 2024 o

JOHOR

1l BaHRU 0 0 0 0

2| MUAR 0 0 0 0
BATU

3| PpAHAT 0 0 2 2

4 | SEGAMAT 5 5 2 2

5 | KLUANG 0 0 4 4

6 | PONTIAN 0 0 0 0
KOTA

| TINGGI 0 0 0 0

8 | MERSING 0 0 0 0

9 | TANGKAK 0 0 0 0

10| KuLAl 0 0 0 0

JUMLAH 5 5 8 8

YB TUAN HAJI BAHARUDIN BIN MOHAMED TAIB (PERMAS)
SOALAN 25  (A123)

Adakah rumah mampu milik berdekatan Kg Sri Makmur, Plentong yang akan dibina
masih berharga RM150 ribu?

JAWAPAN YB DATO’ HAJI MOHD. JAFNI BIN MD. SHUKOR

Yang Berhormat Permas, Kerajaan Negeri telah mensasarkan sebanyak 30,000 unit
Rumah Mampu Milik (RMM) yang perlu disiapkan sehingga tahun 2026.
Berdasarkan jumlah tersebut, sebanyak 13,461 unit rumah telah siap dibina dari
tahun 2022 sehingga November 2024 termasuk projek di bawah Kerajaan
Persekutuan. Manakala, di daerah Johor Bahru sahaja, sebanyak 8,915 unit buah
rumah telah siap dibina sejak tahun 2022 sehingga kini.

Untuk makluman Yang Berhormat, pembangunan RMM yang dimaksudkan tersebut
akan dibina oleh Tetuan Tanjung Bintang Sdn. Bhd. (TBSB). Pembangunan RMM
tersebut merupakan baki rumah yang wajib dibina oleh pemaju. Pihak pemaju telah
melalui proses perundingan di PDRC dan memberi komitmen untuk membina 620 unit
RMM Johor Jenis C Berharga RM 150,000.

Cadangan pembangunan ini seterusnya telah di bawa ke pertimbangan Pihak
Berkuasa Negeri (PBN) dan Majlis Mesyuarat Kerajaan RM Bil 1344/2023 telah
memutuskan;

i. Pemaju dikehendaki untuk membiayai dan membina jambatan yang
menghubungkan antara Jalan Masai Lama ke tapak Lot 1952 dan Lot 1953,
Mukim Plentong Daerah Johor Bahru yang mana anggaran kos
pembinaannya bernilai RM14,791,833.84.

ii. Pemaju turut dikehendaki menyediakan pampasan, bantuan atau ex-gratia
kepada penduduk yang terlibat di dalam pembinaan jambatan tersebut.
Segala implikasi kos pembinaan jambatan, perpindahan, sewaan, perpindahan
semula serta lain-lain kos luar jangka turut perlu dibiayai sepenuhnya oleh
TBSB.

iii. Pemaju membina dan menyiapkan 620 unit RMM Jenis C (pangsapuri)
berharga RM 150,000.

Pihak pemaju telah memperolehi kelulusan pindaan Kebenaran Merancang daripada
Majlis Bandaraya Johor Bahru (MBJB) dan kini proses kelulusan bangunan dalam
pertimbangan MBJB. Namun begitu, sebelum 620 unit rumabh ini dapat dibina pemaju
dikehendaki untuk menyempurnakan pembinaan jambatan bagi menghubungkan
tapak pembinaan ini.

Merujuk kepada penelitian di lapangan, terdapat 6 buah rumah yang berada di
dalam jajaran pembinaan jambatan tersebut. 5 daripada rumah tersebut telah
bersetuju untuk menerima Ex-Gratia dan berpindah ke rumah sewa. Salah satu
daripada penduduk rumah tersebut telah bersetuju dan di tempatkan ke PPR
Senibong.

Melalui bantuan Pejabat Tanah Daerah Johor Bahru, kerja-kerja perobohan 5 unit
rumah setinggan yang terlibat telah dilaksanakan oleh pemaju pada 15 Julai
2024. Walau bagaimanapun, proses pembinaan jambatan ini masih belum boleh
bermula kerana pemaju perlu melaksanakan proses pengambilan tanah di bawah
Akta Pengambilan Tanah (Akta 486).

Berdasarkan kepada semakan yang telah dilakukan, pihak pemaju telah
mengemukakan permohonan pengambilan tanah di Pejabat Tanah Daerah Johor
Bahru di bawah Seksyen 3 (1)(b) dan dijangka proses tersebut dapat
disempurnakan pada Q2 2025. Proses pengambilan tanah merupakan proses
statutori yang mempunyai peringkat dan tempoh masa yang perlu dipatuhi oleh agensi
pengambil dan juga Pentadbir Tanah. Setiap syarat dan proses ini perlu dipatuhi
supaya ianya teratur dan tidak menyalahi peruntukan perundangan sedia ada
sehingga boleh menjejaskan kepentingan pihak-pihak yang terlibat.

Pelan Tindakan Pembangunan Ri h Mampu Milik Di Atas Lot 1952 dan 1953

YB CIK NORLIZAH BINTI NOH (JOHOR LAMA)
SOALAN 26  (A153)

Masalah kekurangan van ambulans di Klinik Kesihatan Felda Air Tawar 2
menyukarkan pergerakan pesakit, ini kerana keperluan penggunaannya dalam satu-
satu masa adalah sangat tinggi. Mohon pihak Kerajaan Negeri dapat mengatasi
masalah ini segera dengan penambah jumlah van ambulans.

JAWAPAN YB TUAN LING TIAN SOON

Perkhidmatan Ambulan dan Kecemasan merupakan satu perkhidmatan yang amat
diperlukan di setiap Klinik Kesihatan. Pada masa ini, rangkaian perkhidmatan
ambulans di klinik kesihatan sedia ada diintegrasikan dengan hospital melalui Medical
Emergency CoordiantingCentre (MECC). Di bawah rangkaian ini keperluan
perkhidmatan Interfasiliti Transfer boleh diperolehi oleh fasiliti kesihatan primer yang
tidak mempunyai ambulans tersendiri. Manakala fasiliti kesihatan primer di lokasi
strategik dan mempunyai ambulans akan diaktifkan untuk memberi perkhidmatan
respon pasukan ambulans kecemasan kepada komuniti di sekelilingnya.

Sebanyak 21 buah ambulan baru telah diperuntukkan untuk negeri Johor dan proses
agihan oleh pihak KKM kepada negeri Johor. Pejabat Kesihatan Daerah Kota Tinggi
akan mendapat penambahan 4 buah kenderaan ambulans baru yang akan dijangka
diterima pada awal tahun 2025. Manakala Kerajaan Negeri melalui belanjawan 2025
telah memperuntukkan sebuah ambulan untuk daerah Kota Tinggi.

Sekian Terima Kasih

YB TUAN WONG BOR YANG (SENAI)
SOALAN 27  (A19)

Sila nyatakan persiapan agensi-agensi kerajaan khasnya pihak persekolahan susulan
pengumuman cuti minggu negeri kembali kepada Sabtu dan Ahad bermula 1 Januari
2025 oleh DYAM Pemangku Sultan Johor, Tunku Mahkota Ismail.

JAWAPAN YB TUAN AZNAN BIN TAMIN

Jabatan Pendidikan Negeri Johor (JPN Johor) telah mengadakan perbincangan dan
sesi libat urus (SLU) bersama-sama rakan stratergik bagi memastikan tiada isu
berbangkit jika cuti minggu negeri berubah kepada Sabtu dan Ahad. Mesyuarat
penyelarasan telah diadakan pada 9 Oktober 2024 bagi membincangkan perkara-
perkara berkaitan pengurusan sekolah susulan pertukaran cuti hujung minggu negeri
Johor yang melibatkan JPN Johor, Jabatan Agama Islam Negeri Johor (JAINJ) dan
Jabatan Mufti Johor. JPN Johor, Pejabat Pendidikan Daerah (PPD) dan sekolah telah
mengadakan beberapa siri SLU kepada pada ketetapan berikut:

1.1 29 Oktober 2024
SLU JPN Johor kepada semua PPD dengan membentangkan semua
cadangan-cadangan dalam pelaksanaan cuti minggu Sabtu dan Ahad.

1.2 4 -7 November 2024
SLU PPD kepada semua Pengetua dan Guru Besar Negeri Johor bagi
memastikan tiada isu berbangkit jika cuti minggu negeri berubah kepada
Sabtu dan Ahad.

1.3 11 - 15 November 2024
SLU Pengetua dan Guru Besar kepada semua ibu bapa serta pengusaha
bas dan van sekolah yang memberi penekanan secara terperinci bagi
melicinkan pelaksanaan cuti minggu Sabtu dan Ahad.

Untuk memastikan murid-murid dapat melaksanakan solat jumaat dengan sempurna,
JPN Johor bersama-sama JAINJ telah mengadakan 2 kali mesyuarat penyelarasan
pertukaran cuti hujung minggu negeri Johor iaitu pada 28 Oktober 2024 di Bilik
Mesyuarat Utama, JPN Johor dan 3 November 2024 di Pejabat Pendidikan Islam
Daerah Johor Bahru. JPN Johor telah mengenal pasti dan mencadangkan 12 buah
Musollah Sekolah dan Surau Kariah berdekatan untuk dijadikan Surau Solat Jumaat
yang melibatkan 15 buah sekolah. Berikut senarai sekolah-sekolah terlibat :

I.  Sekolah Menengah Kebangsaan Medini, Johor Bahru di Musolla Sekolah -
Surau Al-Madani

10
UNIT DEWAN,
PEJABAT JURUTULIS DEWAN NEGERI JOHOR
27 NOV 2024 (ina)



SUKJ.(DN).BIL:600-3/4/1 JLD. 18 DEWAN NEGERI JOHOR

Vi.

Vil.

viii.

Xi.

Xii.

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI KHAMIS, 28 NOVEMBER 2024

Sekolah Menengah Kebangsaan Taman Mutiara Rini 2, Johor Bahru di
Surau Kariah - Surau Jauharul Muhsinin

Sekolah Menengah Kebangsaan Taman Universiti 2, Johor Bahru di Surau
Kariah - Surau As-Syakirin

Sekolah Menengah Majidi Baru 2, Johor Bahru di Musolla Sekolah - Dewan
Tg Puteri

Sekolah Kebangsaan Medini, Johor Bahru di Musolla Sekolah - Surau Al-
Khawarizmi

Sekolah Menengah Kebangsaan Tun Habab, Kota Tinggi dan SMK
Laksmana, Kota Tinggi berkongi di Musolla Sekolah - Surau SMK Tun
Habab

Sekolah Menengah Kebangsaan Taman Johor Jaya (1), Pasir Gudang di
Surau Kariah - Surau at-Tagwa

Sekolah Menengah Kebangsaan Pasir Gudang 3, Pasir Gudang di Surau
Kariah - Balai Islam TNB Pasir Gudang

Sekolah Menengah Kebangsaan Dato' Bentara Luar, Batu Pahat dan SMA
At- Tarbiah Al-Islamiah, Batu Pahat di Surau Kariah - Surau Saiyidina Abu
Bakar As-siddiq

Sekolah Menengah Kebangsaan Agama Maahad Muar, Muar di Musolla
Sekolah di Musolla Umar Abdul Aziz

Sekolah Menengah Kebangsaan Agama Pagoh, Muar dan Kolej Vokasional
Pagoh, Muar di Musolla Sekolah di Surau Lukmanulhakim

Sekolah Kebangsaan Tanah Abang, Mersing di Surau Kariah - Surau
Tagwa Ladang MADOS

Semua permohonan berkaitan Musollah Sekolah dan Surau Kariah telah
dipanjangkan kepada Pejabat Kadi Daerah yang terlibat pada 06/11/2024 (Rabu)
untuk disatukan di bawah pengurusan Masjid dan Surau Jabatan Agama Islam Negeri
Johor. Kelulusan Jawatankuasa Fatwa dan Sembah Maklum kepada Pemangku
Sultan Johor untuk dipertimbangkan bagi permohonan di atas.

YB DATO' JEFRIDIN BIN ATAN (KUKUP)
SOALAN 28  (A47)

Apakah jaminan kerajaan negeri untuk memastikan rakyat Bangsa Johor mendapat
manfaat dan peluang pekerjaan daripada JS-SEZ yang akan ditandatangani kelak?

JAWAPAN YB TUAN LEE TING HAN

Saya mengucapkan terima kasih kepada Yang Berhormat Kukup yang
mengemukakan pertanyaan.

Kerajaan Negeri Johor memberikan jaminan bahawa rakyat Bangsa Johor akan
mendapat manfaat dan peluang pekerjaan daripada Johor-Singapore Special
Economic Zone (JS-SEZ) melalui beberapa langkah strategik. Berikut adalah
beberapa jaminan yang akan dilaksanakan oleh kerajaan negeri untuk memastikan
rakyat Johor mendapat manfaat:

1. Keutamaan Pekerjaan untuk Rakyat Johor
Kerajaan negeri akan memastikan bahawa rakyat Johor, terutamanya
golongan muda, diberi keutamaan dalam mendapatkan pekerjaan yang
diwujudkan oleh JS-SEZ. Kerajaan negeri melalui kerjasama dengan syarikat-
syarikat yang terlibat untuk mengutamakan pengambilan pekerja tempatan
dalam sektor-sektor yang berkembang di kawasan ini, seperti teknologi,
logistik, dan pembuatan.

2. Program Latihan dan Pembangunan Kemabhiran
Sebagai sebahagian daripada komitmen untuk meningkatkan kualiti tenaga
kerja tempatan, kerajaan negeri akan menyediakan program latihan dan
pembangunan kemabhiran. Ini bagi memastikan rakyat Johor mempunyai
kemahiran yang diperlukan untuk memenuhi keperluan industri yang muncul
dalam zon ekonomi tersebut. Program ini akan melibatkan kerjasama dengan
institusi pendidikan, pusat latihan, dan syarikat-syarikat swasta.

3. Peningkatan Infrastruktur dan Akses Kepada Peluang Ekonomi
Untuk memastikan rakyat Johor boleh memanfaatkan peluang yang
diwujudkan oleh JS-SEZ, kerajaan negeri akan terus meningkatkan
infrastruktur, terutamanya dalam aspek pengangkutan, kemudahan awam, dan
akses kepada kawasan perindustrian. Ini akan memudahkan pergerakan
tenaga kerja dan mengurangkan halangan fizikal untuk mendapatkan
pekerjaan.

4. Pemantauan dan Penyelarasan yang Telus
Kerajaan negeri telah menubuhkan Majlis Pembangunan Bakat Johor atau
Johor Talent Development Council (JTDC) untuk memastikan bahawa

pelaksanaan JS-SEZ berjalan dengan telus terutamanya dalam aspek
pembangunan bakat dan tawaran pekerjaan agar dapat memberi manfaat
secara langsung kepada rakyat Johor.

Melalui jaminan-jaminan ini, kerajaan negeri Johor berusaha untuk memastikan
bahawa rakyat Bangsa Johor dapat menikmati manfaat langsung daripada
pembangunan JS-SEZ, dengan memberi peluang pekerjaan yang lebih luas, serta
meningkatkan taraf hidup dan kemahiran pekerja tempatan.

Sekian, terima kasih.

YB CIK NORLIZAH BINTI NOH (JOHOR LAMA)
SOALAN 29  (A151)

Apakah tindakan dan usaha pihak PBT/KEJORA dalam memastikan keberkesanan
penyelenggaraan lampu-lampu solar dibawah kawasan mereka? Kebanyakkan
masalah yang berlaku adalah tiang lampu ada, tetapi lampu tidak menyala. Akhirnya,
kawasan yang terlibat kekal bergelap tanpa ada lampu.

JAWAPAN YB DATO’ HAJI MOHD. JAFNI BIN MD. SHUKOR

Pihak Berkuasa Tempatan (PBT) sentiasa memastikan bahawa setiap
penyelenggaraan lampu-lampu solar dalam kawasan pentadbirannya diselenggara
secara berkala mengikut tempoh masa yang telah ditetapkan. Sekiranya terdapat
aduan awam berkaitan kerosakan lampu-lampu solar tersebut, pihak pelaksana dan
kontraktor panel akan mengenal pasti lokasi dan kerosakan lampu solar yang perlu
diselenggara. Tempoh masa penyelesaian aduan yang ditetapkan adalah dalam
tempoh 5 hari untuk menukar alat ganti yang terlibat sehingga lampu tersebut
beroperasi dengan baik. Sekiranya berlaku kerosakan kecil pada lampu solar tersebut,
kerja-kerja pembaikan akan dibuat dengan kadar segera.

Walau bagaimanapun, sekiranya terdapat keperluan bagi pemasangan atau
penyelenggaraan lampu termasuk lampu solar dalam kawasan kampung,
permohonan tersebut hendaklah dikemukakan kepada pihak Kementerian Kemajuan
Desa dan Wilayah (KKEW) melalui Pejabat Daerah dengan mematuhi syarat-syarat
yang telah ditetapkan.

YB DATO' JEFRIDIN BIN ATAN (KUKUP)
SOALAN 30  (A45)

Adakah kerajaan negeri bercadang untuk menaikkan elaun Ketua Kampung pada
tahun hadapan serta memanjangkan tempoh tugas Ketua Kampung supaya selari
dengan dengan tempoh perkhidmatan Wakil Rakyat selama 1 penggal?

JAWAPAN YB DATO’ ZAHARI BIN SARIP

Untuk makluman Yang Berhormat Kukup, Pada tahun 2023, kerajaan negeri telah
meluluskan kenaikan kadar elaun ketua kampung daripada RM400 kepada RM700
dan seterusnya menjadikan jumlah elaun Ketua Kampung adalah sebanyak RM1,200,
iaitu RM500 daripada kerajaan persekutuan dan RM700 daripada kerajaan negeri.

Berkenaan kenaikan elaun ketua kampung juga, saya telah cadangkan kepada
Kementerian Kemajuan Desa Dan Wilayah (KKDW) dalam Mesyuarat Penyelarasan
Antara Menteri Kemajuan Desa Dan Wilayah Dengan Exco-Exco Luar Bandar
(MEXCLUB) Bilangan 1 Tahun 2024 Pada Mei 2024 yang lalu.

Pihak KKDW memaklumkan pihaknya akan berbincang dengan pihak Kementerian
Kewangan (MoF) bagi mempertimbangkan semula cadangan supaya kadar elaun
JPKK dapat disemak semula pada masa hadapan.

Untuk makluman, perjawatan ketua kampung 2023/2024 akan tamat pada Disember
2024. Kerajaan negeri akan memutuskan dalam masa terdekat ini berkenaan hala tuju
dasar pelantikan Jawatankuasa Pembangunan Dan Keselamatan Kampung (JPKK)
bagi penggal 2025/2026.

YB DATUK HAJI PANDAK BIN AHMAD (KOTA ISKANDAR)
SOALAN 31  (A175)

Apakah standard operation procedure kecekapan syarikat konsesi yang
dipertanggunjawabkan mengambil tindakan terhadap kerosakan jalan, Kkerja
menaiktaraf sesuatu projek jalan dan sebagainya serta apakah standard kualiti yang
ditetapkan agensi kerajaan berkaitan ketahanan kerja baikpulih atau naiktaraf projek
yang dilaksanakan syarikat konsesi.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Kerja-kerja penyelenggaraan ataupun menaiktaraf jalan yang dilaksanakan oleh pihak
konsesi tertakluk kepada skop yang telah ditetapkan oleh pihak Kementerian Kerja
Raya melalui Cawangan Senggara Fasiliti Jalan dan juga syarat-syarat Kumpulan
Wang Amanah Penyelenggaraan Jalan Negeri (MARRIS).

Spesifikasi perlulah mematuhi piawaian sebagaimana arahan teknik jalan (ATJ),
spesifikasi pembinaan jalan (SPJ) dan juga Dokumen Garis Panduan Dan Prosedur
Operasi Standard (SOP). Garis panduan dan prosedur operasi standard ini disediakan
bagi membantu Pihak Berkuasa Negeri (PBN), Pihak Berkuasa Tempatan (PBT),
Perunding dan agensi-agensi yang berkaitan termasuk Syarikat Konsesi dalam
merancang dan memastikan pelaksanaan penyelengaraan jalan-jalan negeri Johor

Kementerian Kerja Raya melalui Cawangan Senggara Fasiliti Jalan telah
mengeluarkan SOP yang melibatkan proses kerja, tanggungjawab dan borang-borang
yang digunakan dalam melaksanakan sesuatu kerja. lanya digunapakai agar
pelaksanaan kerja lebih sistematik, seragam dan berkesan.

Bagi kerja-kerja penyelenggaraan jalan ia tertakluk pada SOP Senggara Jalan
JKR.PK(SJ).01.04 dan bagi kerja-kerja penurapan jalan tertakluk pada SOP turapan
JKR/SPJ/2008 sebagai standard kualiti. SOP ini diperuntukkan untuk jalan
persekutuan dan digunapakai untuk jalan negeri.

Selain itu juga, rekabentuk kerja-kerja menaiktaraf infrastruktur pihak konsesi juga
dilaksanakan oleh jurutera perunding bertauliah. Bagi menjaga kualiti, terdapat
pelbagai ujian di lapangan dan makmal untuk setiap lapisan permukaan jalan. Namun
terdapat kekangan peruntukan tahunan yang menyebabkan pihak konsesi tidak dapat
menyelesaikan semua aduan kerosakan.

Oleh itu bagi tindakan jangka pendek yang diambil oleh pihak konsesi bagi menutup
lubang secara sementara (coldmix) dalam masa 18 jam dan 3 hari dengan kaedah
potong dan tampal (hotmix). Semua kerja yang telah dilaksanakan di tapak adalah
mematuhi spesifikasi dan melepasi standard piawaian Cawangan Senggara Fasiliti

Jalan, KKR dari segi ujian kualiti bahan di tapak sebelum diluluskan oleh pihak
perunding yang mewakili pihak Kerajaan Negeri. Seterusnya disahkan oleh pihak JKR
dan PBT bagi mendapatkan Sijil Perakuan Siap Kerja (CPC).

Pihak konsesi juga memberi jaminan selama dua (2) tahun untuk menanggung segala
kerosakan yang terjadi dalam tempoh tanggungan kecacatan (DLP) tersebut. Pada
masa ini, tiada lagi kerosakan yang pihak konsesi perlu mengeluarkan pakej kerja bagi
membaiki semula kerja-kerja yang telah siap dalam tempoh 2 tahun tersebut.

Selain itu, bagi memastikan kerja yang dijalankan mencapai mutu dan kualiti yang
baik, setiap loji premix di dalam Negeri Johor perlu melepasi ujian kawalan bahan dan
setiap mesin dan jentera yang melaksanakan kerja di bawah konsesi akan diperiksa
sebelum dibenarkan beroperasi di tapak.

17
UNIT DEWAN,
PEJABAT JURUTULIS DEWAN NEGERI JOHOR
27 NOV 2024 (ina)



SUKJ.(DN).BIL:600-3/4/1 JLD. 18 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI KHAMIS, 28 NOVEMBER 2024

YB TUAN TAN ENG MENG (PEKAN NANAS)
SOALAN 32  (A24)

Apakah garis masa dan prosedur yang ditetapkan kepada pihak konsesi dan agensi
terlibat dengan PBT dalam menyegerakan perlaksanaan kerja-kerja kecemasan /
aduan kecemasan yang mengambil masa yang lama untuk diselesaikan.

JAWAPAN YB DATO’ HAJI MOHD. JAFNI BIN MD. SHUKOR

Sebarang aduan/kerja kecemasan yang diterima oleh Pihak Berkuasa Tempatan
(PBT) di negeri Johor akan dimaklumkan secara terus kepada pihak konsesi yang
terlibat dengan PBT untuk tindakan lanjut. Aduan kecemasan yang memerlukan
tindakan segera akan disalurkan melalui Whatsapp atau panggilan terus. Pihak
konsesi akan diarahkan untuk mengambil tindakan serta merta. Namun begitu, bagi
kes kecemasan yang mengambil masa yang lama, langkah pencegahan bagi
mengurangkan risiko akan dilaksanakan terlebih dahulu. Segala perancangan kerja
serta anggaran kos perlu mendapatkan kelulusan pihak atasan terlebih dahulu.

Tempoh garis masa dan prosedur adalah tertakluk kepada garis panduan dan
prosedur operasi standard (SOP) yang dikeluarkan oleh Pihak Setiausaha Kerajaan
Johor (Bahagian Kerajaan Tempatan), khususnya bagi kejadian kecemasan yang
mengancam keselamatan pengguna jalan raya seperti pokok tumbang, runtuhan
tanah/cerun/tembok penahan, jalan mendap, kegagalan benteng serta culvert dan
perparitan runtuh, banjir dan tumpahan bahan-bahan kimia, toksik, bahan konkrit atau
lain-lain. Sebagai contoh, merujuk SOP berkaitan perkara 3.1.1 ROl -
Penyelenggaraan Pavemen (Menampal Lubang), tindakan perlu diambil dalam masa
18 jam bagi menutup lubang secara sementara (coldmix) diikuti tindakan susulan
dalam tempoh 3 hari (dengan kaedah potong dan tampal).

Tindakan serta merta diambil bagi memastikan laluan ke atas kenderaan awam
selamat dengan melaksanakan kerja-kerja kawalan keselamatan, lalulintas dan
penandaan keselamatan untuk aduan kecemasan seperti tanah jerlus, jalan
berlubang yang kritikal dan pokok tumbang. Pembersihan untuk laluan awam di tapak
adalah dalam tempoh 4 jam. Manakala, tindakan pencegahan sementara adalah
dalam tempoh 24 jam seperti pemasangan kanvas, penggalian parit tanah dan
pembersihan runtuhan tembok bagi kes runtuhan cerun.

Bagi setiap aduan/kerja kecemasan tersebut, pemantauan akan dibuat bagi
memastikan aduan tersebut telah diambil tindakan segera dan pihak konsesi perlu
mengemukakan laporan serta gambar pembuktian aduan kerja-kerja kecemasan
telah diambil tindakan.

Di peringkat Majlis Perbandaran Pontian (MPPn), tindakan bagi menyelesaikan kes
pokok tumbang akan dilaksanakan dalam tempoh 24 jam oleh kakitangan yang
berkemahiran yang dikenali sebagai Unit Tebang Cantas (UTC) dan juga pihak
kontraktor yang dilantik.

YB TUAN CHEW CHONG SIN (MENGKIBOL)
SOALAN 33  (A163)

Mohon senaraikan jumlah tunggakan cukai taksiran dan tunggakan denda mengikut
PBT bagi tahun 2023 dan 20247

JAWAPAN YB DATO’ HAJI MOHD. JAFNI BIN MD. SHUKOR

Jumlah tunggakan cukai harta dan tunggakan denda bagi Majlis Perbandaran
Kluang adalah sebagaimana berikut :

PBT TAHUN 2023 TAHUN 2024

(SEHINGGA 31 DISEMBER 2023) | (SEHINGGA 31 OKTOBER
2024)

JUMLAH JUMLAH JUMLAH JUMLAH
TUNGGAKAN TUNGGAKA | TUNGGAKAN | TUNGGAKA
CUKAI HARTA N DENDA | CUKAIHARTA | N DENDA
(RM) (RM) (RM) (RM)

MPK 19,014,215.00 811,545.00 |22,982,407.00 |792,236.00

YB PUAN HASLINDA BINTI SALLEH (TENANG)
SOALAN 34  (A169)

Apakah terdapat sebarang perancangan kerajaan negeri bagi menggantikan paip
utama SAJ Ranhill yang lama dengan paip baharu di kawasan DUN Tenang berikutan
sering berlaku gangguan bekalan akibat paip utama pecah.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Masalah bekalan air yang tidak stabil sentiasa dalam perhatian dan pemantauan pihak
Ranhill SAJ dan komited dalam memberi perkhidmatan yang terbaik kepada semua.
Keprihatinan itu diterjemahkan dengan tindakan proaktif dalam mengenal pasti
permasalahan yang berlaku dan juga yang dijangka akan berlaku pada masa
hadapan.

Peruntukan penggantian paip lama adalah di bawah kawal selia pihak Pengurusan
Aset Air Berhad (PAAB), syarikat yang diperbadankan di bawah Kementerian
Kewangan Malaysia. Nilai peruntukan tahunan dan pemilihan akhir kawasan untuk
program penggantian paip lama adalah mengikut keutamaan berdasarkan cadangan
daripada Ranhill SAJ untuk seluruh Johor.

Beberapa inisiatif jangka pendek telah diambil sekiranya masalah bekalan berlaku, la
menggunakan lori tangki dan kenderaan pacuan empat roda bersama tangki 1m3
(meter padu) serta menyediakan tangki-tangki statik di lokasi yang terjejas.

YB DATUK HAJI PANDAK BIN AHMAD (KOTA ISKANDAR)
SOALAN 35 (A178)

Apa langkah jangkamasa panjang dan pendek kerajaan dalam menjamin pendapatan
dan aktiviti nelayan persisiran pantai di kawasan Johor Selatan dan Kota Iskandar
khasnya tidak terjejas akibat terkesan dengan rancangan SFZ di Forest City serta
projek penambakan kawasan Pelabuhan PTP.

JAWAPAN YB DATO’ ZAHARI BIN SARIP

Untuk makluman, sektor perikanan atau aktiviti nelayan di sekitar persisiran pantai
Johor Selatan dan Kota Iskandar tidak terjejas akibat penubuhan Special Financial
Zone (SFZ) dan projek penambakan kawasan Pelabuhan PTP.

Hal ini kerana, SFZ hanya melibatkan kawasan Forest City sedia ada iaitu di Pulau 1
Forest City dan tidak melibatkan kawasan persisir pantai dan kawasan tangkapan
nelayan di kawasan Johor Selatan dan Kota Iskandar.

Bagi projek penambakan kawasan Pelabuhan PTP pula, ianya tidak mengganggu
aktiviti nelayan di sekitar kawasan projek tersebut kerana buat masa ini tiada kerja
kerja penambakan di persisiran pantai yang melibatkan lokasi jeti nelayan di kawasan
projek tersebut.

Kementerian Pertanian dan Keterjaminan Makanan (KPKM) melalui Jabatan
Perikanan Malaysia (DOF) dan Kerajaan Negeri Johor juga turut mengambil langkah-
langkah bagi membantu nelayan-nelayan di kawasan tersebut melalui:

Program keusahawanan dan bantuan DOF melalui program myAgropreneur
Perikanan (myAP) dan myKomuniti Perikanan (myKP) untuk meningkatkan sumber
pendapatan nelayan. Sebanyak 3 myKP berada di kawasan Johor Selatan myKP iaitu
Pendekar Laut (Pendas), myKP Tanjung Piai (Pontian) dan myKP Pengkalan
Penghulu (Pontian). MyKP Pendekar Laut telah menerima peruntukan RJ5T 2024
sebanyak RM 38,000 bagi pembekalan papan tanda informasi dan maklumat komuniti
perikanan bagi menyokong aktiviti ekopelancongan yang dijalankan oleh myKP
Pendekar Laut.

Peruntukan sebanyak RM 100,000 dibawah peruntukan RJ5T bagi kerja-kerja
membekal Peranti Pengumpulan Ikan (unjam) sebanyak 40 unit di perairan Tg. Piai
kepada myKP Tg. Piai bagi meningkatkan aktiviti penangkapan ikan dan juga aktiviti
perikanan rekreasi yang dijalankan oleh komuniti nelayan Tg. Piai. Jabatan juga telah
membangunkan Usahawan myAP, Puan Masriwatee Binti Ariffin, Kg Sungai Melayu,
Johor Bahru bagi projek Pengumpulan dan Pemasaran kraf tangan berasaskan
perikanan dan juga pemasaran hasilan perikanan.

Jabatan juga menawarkan kursus dan demonstrasi berkenaan pemprosesan produk
berasaskan perikanan, penyelenggaraan enjin sangkut dan navigasi pelayaran
kepada komuniti nelayan. Sebanyak empat kursus dan demonstrasi yang telah
dijalankan pada tahun 2023 dan 2024 untuk komuniti nelayan myKP Pengkalan
Penghulu, Kg, Sungai Chengkeh di Serkat, Pontian dan di myKP Pasir Gudang Baru,
Pasir Gudang.

Dana Jaminan Makanan untuk Program Pemodenan Vesel dan Mekanisasi
Tangkapan bagi tujuan menaiktarafkan vesel dan peralatan menangkap ikan. Seramai
dua (2) orang nelayan pantai dari daerah Johor Bahru menerima manfaat daripada
Program Mekanisasi di bawah Dana Jaminan Makanan tahun 2021 dan 2022 melalui
bantuan peralatan enjin sangkut dengan nilai berjumlah RM38,000.00.

Exit policy pukat tunda dari Zon B yang telah bermula pada tahun 2015 akan memberi
peluang kepada nelayan-nelayan tradisi dan nelayan pantai untuk meningkatkan
aktiviti penangkapan. Polisi ini juga dapat mengurangkan impak kerosakan habitat,
menurunkan penangkapan ikan baja dan biojisim ikan yang boleh ditangkap akan
meningkat; dan

Melaksanakan Kajian Impak Alam Sekitar (EIA)/Kajian Impak Perikanan (FIA) dan
Kajian Impak Sosial (SIA) oleh pihak penggerak projek sebagai syarat kelulusan
projek tambak laut. Laporan kajian-kajian ini telah menyatakan kesan-kesan alam
sekitar yang dijangka serta mengemukakan cadangan insentif-insentif kepada
nelayan terkesan. Jabatan telah menyemak dan meneliti laporan EIA/SIA sebelum ini
dan memberikan maklum balas/ulasan penambahbaikan.

YB PUAN RASHIDAH BINTI ISMAIL (PASIR RAJA)
SOALAN 36  (A83)

Kerajaan Negeri Johor telah mengumumkan gaji premium yang memberi kesan dan
impak positif khususnya kepada penduduk bandar. Apakah kesan kepada jurang
pedapatan kepada masyarakat luar bandar?

JAWAPAN YB TUAN AZNAN BIN TAMIN

Pengumuman Kerajaan Negeri Johor mengenai penawaran gaji premium antara
RM4,000 hingga RM5,000 kepada pekerja berkemahiran tinggi, terutamanya di Zon
Ekonomi Khas Johor-Singapura (JS-SEZ), bertujuan menarik dan mengekalkan bakat
tempatan serta meningkatkan taraf hidup penduduk merangkumi seluruh rakyat
negeri Johor.

Kerajaan Negeri Johor, dengan sokongan Kerajaan Persekutuan, telah
menandatangani perjanjian strategik melalui inisiatif Johor Singapore Special
Economic Zone (JS-SEZ). Perjanjian ini menyasarkan pembangunan komprehensif
dalam pelbagai sektor utama seperti pembuatan, pelancongan, kesihatan,
pengurusan perniagaan, pendidikan, kewangan, logistik, ekonomi digital, tenaga, dan
keterjaminan makanan. Usaha ini tidak hanya tertumpu di kawasan bandar tetapi
melibatkan keseluruhan negeri Johor yang bermaksud turut merangkumi kawasan
luar bandar. Pendekatan ini bertujuan mengurangkan ketidakseimbangan ekonomi
antara kawasan bandar dan luar bandar, sekali gus menjamin kesejahteraan yang
lebih meluas kepada semua lapisanmasyarakat.

1. Langkah Strategik Mengurangkan Jurang Pendapatan

Bagi menangani isu jurang pendapatan, Majlis Pembangunan Bakat Johor (JTDC)
akan memainkan peranan aktif dengan mengadakan perbincangan dan sesi libat urus
bersama pemain industri bagi mengenal pasti keperluan serta syarat semasa.
Langkah ini bertujuan memastikan tenaga kerja Johor kekal produktif, berkemabhiran,
dan menepati standard industri. Johor Talent Development Council (JTDC) juga akan
menjalankan kajian pasaran kerja, merangka program latihan bersasar, bekerjasama
dengan institusi pendidikan dan menawarkan insentif kepada syarikat yang
menyokong pembangunan bakat tempatan. Sesi dialog berkala akan diadakan untuk
menilai keberkesanan usaha ini dalam merapatkan jurang pendapatan. Untuk
memastikan manfaat ekonomi dapat dinikmati secara inklusif, beberapa langkah
utama telah dikenalpasti oleh kerajaan, termasuk:

Kawasan luar bandar di Johor menawarkan potensi besar untuk pembangunan
industri, khususnya dalam sektor-sektor seperti keterjaminan makanan, pertanian

moden, dan pembuatan. Kerajaan mengambil inisiatif menggalakkan pelabur, sama
ada tempatan mahupun antarabangsa, untuk melabur di kawasan ini dengan
menyediakan insentif seperti pengecualian cukai, sokongan infrastruktur, dan
kemudahan perniagaan.

Contohnya, ladang-ladang besar yang mengintegrasikan teknologi moden dapat
dimanfaatkan bukan sahaja untuk meningkatkan hasil pertanian tetapi juga membuka
peluang pekerjaan kepada penduduk tempatan. Dengan ini, penduduk luar bandar
tidak hanya diberi peluang pekerjaan tetapi juga ditawarkan gaji yang kompetitif, yang
mampu meningkatkan taraf hidup mereka.

2. Tenaga Mahir Luar Bandar

Selain memajukan kawasan luar bandar, kerajaan juga berusaha memastikan bakat-
bakat dari kawasan luar bandar dapat turut serta dalam pembangunan pesat ekonomi
Johor secara keseluruhannya. Melalui pelbagai inisiatif, termasuk menawarkan gaji
premium, program latihan kemahiran, dan peluang pembangunan kerjaya,
peningkatan tenaga mampu dicapai dalam kalangan tenaga mahir luar bandar.
Pendekatan ini memberikan manfaat berganda

e Pendapatan Lebih Tinggi untuk Penduduk Luar Bandar:
Mereka dapat menghantar sebahagian pendapatan kepada keluarga di
kampung, sekali gus menyumbang kepada pembangunan ekonomi setempat.

e Pengurangan Jurang Pendapatan:
Pendapatan tambahan ini membantu merapatkan jurang ekonomi antara
bandar dan luar bandar.

e Pengagihan Manfaat Secara Adil:
Penduduk atau anak muda luar bandar Johor berpeluang untuk merancang
kerjaya mereka dan menikmati pekerjaan yang baik melalui platform JTDC
yang disediakan oleh Kerajaan Negeri Johor.

3. Data dan Analisis Kos Sara Hidup:

Menurut data terkini yang dikeluarkan oleh Jabatan Perangkaan Malaysia
(DOSM) melalui Kalkulator Perbelanjaan Kos Sara Hidup Wajar (MyPakw),
perbelanjaan asas bulanan penduduk di Johor Bahru adalah sekitar RM2,194,
manakala perbelanjaan di luar bandar hanya RM1,602. Ini menunjukkan kos sara
hidup di bandar jauh lebih tinggi berbanding luar bandar.

Kerajaan menyedari cabaran ini dan telah memperkenalkan gaji premium untuk
pekerja, terutamanya di sektor-sektor kritikal. Pengumuman ini bertujuan membantu
penduduk bandar menampung kos sara hidup yang tinggi. Pada masa yang sama, ia

memastikan penduduk luar bandar yang bekerja di kawasan bandar dapat menerima
manfaat ekonomi yang lebih besar.

4. Pembangunan Sektor Keterjaminan Makanan

Sektor keterjaminan makanan turut memainkan peranan penting dalam usaha
merapatkan jurang ekonomi. Kawasan pedalaman yang kaya dengan sumber semula
jadi boleh dimanfaatkan untuk penghasilan produk pertanian berkualiti tinggi,
ternakan, dan akuakultur. Contohnya:

a. Peningkatan Produktiviti:

Ladang berskala besar yang menggunakan teknologi pintar dapat
meningkatkan hasil pertanian dan menampung keperluan makanan negeri.

b. Peluang Pekerjaan:

Projek-projek ini mewujudkan peluang pekerjaan untuk
penduduk tempatan, dengan menawarkan gaji yang lebih tinggi berdasarkan
kemahiran dan produktiviti.

Selain itu, sektor ini juga menyumbang kepada pembangunan rantaian bekalan
makanan yang lebih mapan, seterusnya meningkatkan daya saing Johor di peringkat
nasional dan antarabangsa.

5. Impak Jangka Panjang

Melalui pendekatan holistik ini, Kerajaan Negeri Johor bukan sahaja dapat
mengurangkan jurang pendapatan antara bandar dan luar bandar tetapi juga
memastikan pembangunan ekonomi yang mampan dan seimbang. Usaha ini juga
meletakkan Johor sebagai model negeri progresif yang mampu menggerakkan
pembangunan inklusif bagi seluruh lapisan masyarakat.

YB TUAN HAJI SELAMAT BIN TAKIM (SUNGAI BALANG)
SOALAN 37  (A143)

Dasar gaji premium yang diumumkan tempohari memberi khabar gembira buat anak
Johor. Namun begitu adakah ia terpakai di semua sektor pekerjaan ataupun sektor
tertentu. Dibimbangi wujud kesenjangan pendapatan yang amat ketara dalam
kalangan graduan sekiranya ia hanya melibatkan sektor tertentu.

JAWAPAN YB TUAN AZNAN BIN TAMIN

Saya mengucapkan terima kasih kepada Yang Berhormat Sungai Balang yang
mengemukakan pertanyaan.

Agenda utama yang digariskan di bawah Johor Talent Development Council (JTDC)
adalah memastikan peluang pekerjaan yang ditawarkan oleh pemain industri di Johor
bukan sahaja bernilai tinggi tetapi juga disertai dengan pakej gaji yang kompetitif dan
menyeluruh. Langkah ini diambil untuk menjadikan Johor sebuah negeri yang mampu
menawarkan kerjaya berkualiti tinggi, setara dengan keperluan tenaga kerja moden.
Untuk mencapai objektif ini, Johor Talent Development Council (JTDC) akan
melancarkan Program Gaji Premium Johor, yang berfungsi sebagai platform
strategik untuk menghubungkan bakat terbaik, termasuk graduan cemerlang dari
institusi pengajian tinggi (IPT), dengan majikan. Program ini akan memastikan mereka
ditempatkan dalam kerjaya yang menawarkan gaji lantai bermula RM4,000 hingga
RM5,000 sekaligus meningkatkan taraf pendapatan tenaga kerja tempatan.

Sebelas sektor utama telah dikenal pasti sebagai pemacu pelaksanaan Johor-
Singapura Special Economic Zone (JS-SEZ) iaitu Perkhidmatan Logistik,
Perkhidmatan Kewangan, Perkhidmatan Perniagaan, Pelancongan, Keterjaminan
Makanan, Perkhidmatan Pendidikan, Penjagaan Kesihatan, Ekonomi Digital, Tenaga,
Pembuatan/Perkilangan dan Teknologi Hijau. Sektor-sektor terpilih ini adalah selaras
dengan dasar New Industrial Master Plan (NIMP) 2030 dengan mengambilkira potensi
dan kekuatan negeri Johor untuk memanfaatkan peluang dalam ekosistem rantaian
ekonomi secara menyeluruh. Majlis Pembangunan Bakat Johor (JTDC) akan
mengadakan sesi libat urus bersama institusi pendidikan dan latihan untuk
memastikan graduan yang dihasilkan memenuhi keperluan pihak industri.

Selain itu, Kerajaan Persekutuan melalui Human Resources Development
Corporation (HRD Corp) memperuntukkan RM20 juta bagi program latihan untuk
memenuhi permintaan Johor Singapore - Special Economic Zone (JS-SEZ) dengan
penekanan pada kemahiran teknikal dan pekerjaan bernilai tinggi. Johor Talent
Development Council (JTDC) akan bekerjasama dengan Human Resources
Development Corporation (HRD Corp) untuk memastikan pelaksanaan program

latihan ini berkesan bagi menyokong pembangunan tenaga kerja yang kompeten dan
berdaya saing, dan seterusnya, membuka peluang pendapatan premium untuk rakyat.

Sebagai inisiatif perintis, Kerajaan Negeri Johor telah memilih industri pusat data
untuk menjadi sektor pertama melaksanakan program gaji premium ini. Melalui
program ini, jurutera pusat data, termasuk graduan baharu, akan ditawarkan gaji
permulaan sekurang-kurangnya RM5,000 sebulan. Ini menunjukkan komitmen
kerajaan negeri untuk memastikan sektor teknologi tinggi yang berkembang pesat ini
mampu menyediakan peluang pekerjaan berkualiti yang menarik kepada bakat
tempatan. Sebagai langkah selanjutnya, menjelang tahun 2025, Kerajaan Negeri
Johor akan mewajibkan semua pusat data yang beroperasi di negeri ini untuk
mematuhi standard gaji premium tersebut. Mana-mana permohonan pusat data yang
tidak memenuhi syarat ini tidak akan dipertimbangkan untuk kelulusan operasi.

Inisiatif ini bukan sahaja bertujuan meningkatkan pendapatan rakyat Johor, tetapi juga
memperkukuhkan daya saing negeri di peringkat nasional dan antarabangsa. la
memastikan hanya pelaburan berkualiti tinggi yang dibenarkan, selaras dengan
aspirasi Johor untuk menjadi hab ekonomi berasaskan teknologi yang progresif.
Dengan memperkenalkan gaji premium, Johor mengukuhkan posisinya sebagai
sebuah negeri yang menghargai bakat dan menyokong pembangunan ekonomi
jangka panjang.

YB DATUK HAJI PANDAK BIN AHMAD (KOTA ISKANDAR)
SOALAN 38  (A176)

Adakah terdapat pelan khusus bagi menggalakkan pusat data menggunakan sumber
tenaga diperbaharui seperti tenaga solar atau tenaga angin dan adakah insentif yang
akan ditawarkan untuk tujuan ini.

JAWAPAN YAB MENTERI BESAR

Kerajaan Negeri Johor melihat perkembangan pesat industri pusat data sebagai
peluang besar untuk menjadikan negeri ini sebagai hab pusat data baharu di Asia.
Kini, Johor merupakan pasaran pusat data kesembilan terbesar di rantau Asia-
Pasifik, didorong oleh kelebihan daya saing seperti kos tanah, sumber air, dan tenaga
yang berpatutan. Walau bagaimanapun, kejayaan sektor ini memerlukan sokongan
infrastruktur dan utiliti yang mencukupi. Oleh itu, Kerajaan Negeri telah merangka
Garis Panduan Pembangunan Pusat Data khusus untuk Johor.

Garis panduan ini turut menggariskan keperluan kehijauan dan keselamatan dalam
pembangunan pusat data, seperti:

a) Perancangan pengurusan sisa elektronik dan sisa berkaitan;

b) Mematuhi standard Green Building Index (GBI); dan

c) Pelaksanaan inisiatif hijau melalui pendekatan berikut:

« Pemasangan Sistem Pengumpulan dan Penggunaan Air Hujan (SPAH);

e Penggunaan tenaga solar;

e Penyediaan kawasan hijau berlandskap; dan

o Pendekatan Water Sensitive Urban Design (WSUD) bagi penggunaan semula
air hujan dan air kelabu.

Selain daripada itu, Kerajaan Negeri juga telah menubuhkan Jawatankuasa
Penyelarasan Pembangunan Pusat Data Negeri Johor bagi menyelaras
pembangunan pusat data di peringkat negeri dan memastikan bahawa setiap
perancangan dan pembangunan pusat data dilakukan dengan cekap dan selaras
dengan dasar-dasar negeri.

Menerusi jawatankuasa ini, aspek-aspek kemampanan juga di ambilkira dalam
meluluskan pembangunan pusat seperti:

a) Pengiraan Power Usage Efficiency (PUE) tidak melebihi 1.5 yang mana
munasabah dan Water Usage Efficiency (WUE) adalah 1.8;

b) Keperluan bekalan air daripada pihak Ranhill SAJ atau alternatif lain daripada
pihak Johor Special Water (JSW); dan

c) Komitmen pemaju dalam operasi syarikat dan memperolehi rating bangunan
hijau.

Walau bagaimanapun, Kerajaan Negeri komited untuk memperkukuhkan dasar-dasar
berkaitan pemuliharaan alam sekitar dan penggunaan tenaga mampan bagi
mendorong sektor pusat data di Johor beralih kepada penggunaan tenaga boleh
diperbaharui pada masa hadapan.

YB TUAN CHIONG SEN SERN (BUKIT BATU)
SOALAN 39  (A206)

Apakah jaminan pihak Kerajaan Negeri Johor bahawa insentif yang diberikan tidak
akan merugikan syarikat tempatan dan bagaimana ia dapat memastikan manfaatnya
turut dirasai oleh ekonomi tempatan tanpa menyebabkan ketidakseimbangan
ekonomi antara syarikat multinasional dan perniagaan tempatan?

JAWAPAN YAB MENTERI BESAR

Senarai insentif bagi Zon Ekonomi Khas Johor-Singapura (JS-SEZ) dijangka akan
diumumkan Kerajaan Persekutuan selepas Perjanjian Bersama JS-SEZ dimeterai
yang dijangka akan diadakan pada 9 Disember 2024.

Insentif-insentif yang akan diperkenalkan di dalam JS-SEZ bukan sahaja bertujuan
untuk menarik pelabur asing tetapi juga boleh dimohon dan dimanfaatkan oleh
syarikat tempatan dalam menjalankan operasi mereka. Sekiranya syarikat-syarikat
tersebut tidak layak di bawah insentif JS-SEZ, mereka masih boleh memanfaatkan
insentif sedia ada yang ditawarkan oleh agensi seperti Lembaga Pembangunan
Pelaburan Malaysia (MIDA). Pihak industri masih boleh membuat permohonan dan
mengikuti proses kelulusan insentif ini tertakluk kepada syarat-syarat yang ditetapkan.
Langkah ini memberi peluang kepada syarikat tempatan untuk terus berkembang
dengan sokongan pelbagai insentif yang sesuai dengan keperluan dan strategi
operasi mereka.

Selain itu, syarikat tempatan juga boleh meneroka peluang kerjasama dengan syarikat
multinasional dalam aspek pembangunan teknologi dan sokongan rantaian bekalan
bagi mewujudkan ekosistem industri yang berdaya mampan dan menyeluruh. la
sekaligus meningkatkan daya saing dan keupayaan syarikat tempatan untuk
berkembang dalam persekitaran ekonomi yang lebih kompleks dan global.

Selain itu, pematuhan aspek perancangan pembangunan dalam JS-SEZ terus
dipantau dengan teliti agar selaras dengan Rancangan Tempatan Daerah (RTD) di
setiap Pihak Berkuasa Tempatan (PBT) yang berkenaan. Pendekatan ini bagi
memastikan pembangunan dapat dijalankan secara telus dan seimbang.

Kerajaan Negeri Johor komited untuk memastikan bahawa insentif yang diberikan
tidak merugikan syarikat tempatan dan manfaatnya dirasai oleh ekonomi tempatan
tanpa menyebabkan ketidakseimbangan antara syarikat multinasional dan
perniagaan tempatan. Beberapa langkah telah diambil untuk mencapai matlamat ini:

1. Sokongan kepada Usahawan Tempatan: Melalui Belanjawan Johor 2025,
Kerajaan Negeri telah menggariskan inisiatif memperkasa ekosistem startup

dimana inisiatif ini merupakan komitmen Kerajaan Negeri untuk
membangunkan ekosistem yang kondusif bagi syarikat startup dengan
menyediakan pelbagai inisiatif termasuk akses kepada ruang kerja bersama,
program bimbingan usahawan serta meneroka kerjasama strategik dengan
pelabur, institusi kewangan dan universiti. Tambahan lagi, Belanjawan 2025,
Kerajaan Persekutuan telah memperkenalkan pelbagai inisiatif untuk
usahawan, termasuk Geran Padanan Digital PMKS dan Penjaja sebanyak
RM50 juta. Inisiatif ini membantu usahawan tempatan, termasuk penjaja kecil,
dalam usaha pendigitalan perniagaan mereka, serta memastikan mereka kekal
relevan dalam pasaran digital yang semakin berkembang.

2. Kerjasama dengan Syarikat Tempatan: Dalam pelaksanaan projek-projek
besar seperti pembangunan infrastruktur dan zon ekonomi khas, kerajaan
negeri menggalakkan kerjasama antara syarikat multinasional dan syarikat
tempatan. Contohnya, kerjasama strategik antara Archisen, sebuah syarikat
agriteknologi dari Singapura, dan FarmByte, entiti agrofood digital di bawah
Johor Corporation (JCorp). Melalui usaha sama ini, ladang vertikal pintar telah
dibangunkan di Johor Bahru, di mana FarmByte menyediakan infrastruktur dan
pandangan pasaran tempatan, manakala Archisen menyumbang kepakaran
teknikal. Pendekatan ini memastikan pemindahan teknologi dan pengetahuan
kepada syarikat tempatan, sekaligus meningkatkan keupayaan mereka dalam
sektor pertanian moden. Selain itu, kerjasama seperti ini membuka peluang
pekerjaan bernilai tinggi dan menyokong ekonomi tempatan, selaras dengan
objektif kerajaan negeri untuk memastikan manfaat yang seimbang kepada
syarikat tempatan dan antarabangsa.

Melalui pendekatan bersepadu ini, Kerajaan Negeri berusaha memastikan insentif
yang diberikan membawa manfaat kepada semua pihak, menggalakkan pertumbuhan
ekonomi yang seimbang, dan mengelakkan ketidakseimbangan antara syarikat
multinasional dan perniagaan tempatan.

YB PUAN HAJAH HASRUNIZAH BINTI HASSAN (PULAI SEBATANG)
SOALAN 40 (A116)

Adakah negeri mewujudkan Tabung Bencana Negeri dan bagaimana cara
tatakelolaannya?

JAWAPAN YAB MENTERI BESAR

Tabung Bencana Negeri telah diwujudkan di bawah Seksyen 10 sebagai Kumpulan
Wang Amanah Tabung Bantuan Bencana, yang diurus tadbir oleh Pejabat Timbalan
Setiausaha Kerajaan (Pengurusan). Kumpulan Wang ini bertujuan untuk menerima
dan merekodkan peruntukan daripada Kerajaan Persekutuan, Kerajaan Negeri,
sumbangan agensi Kerajaan, syarikat swasta, individu perseorangan, serta
penerimaan lain yang diluluskan oleh Pegawai Kewangan Negeri. Dana ini digunakan
untuk menampung perbelanjaan berkaitan pengurusan bencana dan pemberian
bantuan kepada mangsa-mangsa bencana.

Anggota Jawatankuasa Kumpulan Wang ini adalah terdiri daripada:

1. Timbalan Setiausaha Kerajaan (Pengurusan) - Pengerusi

2. Setiausaha Bahagian, Bahagian Khidmat Pengurusan - Ahli (selaku
Timbalan Pengerusi)

3. Pengarah Angkatan Pertahanan Awam Negeri Johor - Ahli

4. Ketua Penolong Pegawai Kewangan Negeri - Ahli
(Unit Belanjawan dan Pinjaman)

5. Penolong Setiausaha (Pentadbiran) - Ahli

6. Penolong Setiausaha (Unit Keselamatan dan Bencana Alam) - Ahli

7. Akauntan Bahagian Khidmat Pengurusan - Setiausaha

Fungsi dan tanggungjawab Jawatankuasa Kumpulan Wang ini adalah seperti berikut:

i.  Memutuskan dasar dan tatacara berhubung penerimaan dan penggunaan
wang dalam Kumpulan Wang ini selaras dengan tujuan penubuhannya,;

ii. Memastikan semua laporan dan penyata berkaitan Kumpulan Wang
disediakan dan dikemukakan seperti yang ditetapkan dalam Surat lkatan
Amanah, Arahan Perbendaharaan dan pekeliling berkaitan;

iii. Memastikan Kumpulan Wang mempunyai baki kredit yang mencukupi tidak
terlebih dikeluarkan semasa meluluskan anggaran perbelanjaan;

iv.  Meluluskan Anggaran Perbelanjaan Tahunan Kumpulan Wang serta Anggaran
Perbelanjaan Tambahan jika diperlukan.

YB PUAN AMIRA AISYA BINTI ABD. AZIZ (PUTERI WANGSA)
SOALAN 41  (A184)

Menjelang Monsun Timur Laut, mohon kerajaan negeri menjelaskan mekanisme yang
akan digunakan bagi kerja-kerja penyaluran bantuan kepada mangsa sekiranya
berlaku bencana banjir.

JAWAPAN YAB MENTERI BESAR

Seperti yang semua sedia maklum, Monsun Timur Laut (MTL) 2024/2025 dijangka
berlangsung dari November 2024 hingga Mac 2025. Jawatankuasa Pengurusan
Bencana Negeri (JPBN) Johor sentiasa bersiap siaga bagi memastikan pengurusan
bencana di negeri Johor berada pada tahap terbaik.

Mekanisme penyaluran bantuan kepada mangsa sekiranya berlaku bencana banijir
semasa tempoh MTL akan dilaksanakan melalui pengagihan wang ihsan secara tunai
oleh Pejabat Daerah. Selain itu, sumbangan kotak bantuan bencana juga akan
diagihkan kepada mangsa yang berdaftar di Pusat Pemindahan Sementara.

Penyaluran bantuan bencana kepada penduduk yang terkesan akan diselaraskan
oleh Jawatankuasa Pengurusan Bencana Daerah (JPBD) melalui Pusat Kawalan
Operasi Bencana (PKOB) di setiap daerah.

Kerajaan Negeri juga telah mengarahkan semua JPBD untuk mengaktifkan Command
Center sebagai pusat pengumpulan sumbangan daripada agensi kerajaan, NGO,
GLC, GLIC, atau syarikat Swasta yang ingin menyumbang. Melalui Command Center
ini, bantuan akan disalurkan berdasarkan keperluan sebenar penduduk yang terjejas.

Penduduk yang terkesan diwajibkan berpindah ke Pusat Pemindahan yang telah
ditetapkan agar agihan bantuan dapat diselaraskan dari semasa ke semasa.

Bagi penduduk yang terputus hubungan atau terperangkap dan tidak menginap di
PPS, bantuan seperti kotak bantuan bencana dan keperluan lain akan diaturkan oleh
JPBD di daerah masing-masing.

Sekian terima kasih.

YB TUAN ANUAR BIN ABD. MANAP (PEMANIS)
SOALAN 42  (A81)

Bagaimanakah penyelarasan semula cuti hujung minggu Johor kepada hari Sabtu dan
Ahad akan memberi impak terhadap rakyat dan apakah persiapan kerajaan bagi
menghadapi pertukaran hari bekerja ini nanti

JAWAPAN YAB MENTERI BESAR

Seperti yang sedia maklum, bermula 1 Januari 2025, cuti hujung minggu bagi Negeri
Johor akan ditukar kepada hari Sabtu dan Ahad mengikut titah Duli Yang Amat Mulia
Tunku Mahkota Ismail, Pemangku Sultan Johor, setelah mendapat perkenan daripada
Kebawah Duli Yang Maha Mulia Seri Paduka Baginda Yang di-Pertuan Agong.

Seiring dengan perubahan tersebut, jadual waktu bekerja jabatan dan agensi
Kerajaan Negeri dan Persekutuan di Negeri Johor akan diselaraskan semula mengikut
pelaksanaan di peringkat persekutuan.

Bagi memastikan kemuliaan hari Jumaat terus terpelihara dan umat Islam termasuk
yang bekerja di sektor swasta dapat menunaikan kewajipan Solat Jumaat dengan
selesa, Kerajaan Negeri ingin membuat ketetapan supaya waktu rehat bagi sektor
swasta pada hari Jumaat dilanjutkan daripada 1 jam 30 minit kepada 2 jam.

Bagi memastikan pelajar-pelajar lelaki yang beragama Islam dapat menunaikan solat
Jumaat, maka Jabatan Pendidikan Negeri dan Jabatan Agama Islam bersama-sama
Jabatan Mufti akan mengambil tindakan sewajarnya bagi menambah bilangan surau
termasuk surau atau dewan yang berada di dalam kawasan sekolah yang menepati
kriteria untuk diberikan kebenaran melaksanakan solat Jumaat.

Pada masa yang sama, Kerajaan Negeri akan terus mempertingkatkan produktiviti
dan menambahbaik sistem penyampaian perkhidmatannya. Antaranya;

a) Memperkasa perkhidmatan digital dengan penambahan urusan yang boleh
dilaksanakan secara atas talian atau online;

b) Memanjangkan waktu operasi perkhidmatan kaunter yang kritikal untuk terus
beroperasi termasuk pada waktu rehat di antara jam 1.00 tengahari sehingga
2.00 petang; dan

c) Menyeragamkan waktu operasi perkhidmatan kaunter di semua jabatan dan
agensi Kerajaan Negeri, Kerajaan Persekutuan dan Pihak Berkuasa
Tempatan.

Sekian terima kasih.

YB TUAN HAJI MOHD YUSLA BIN ISMAIL (SENGGARANG)
SOALAN 43  (A218)

Dalam Bajet 2025 kerajaan pusat memperuntukkan RM25 juta kepada Pasukan
Petugas Khas Reformasi Agensi (STAR) bagi mengatasi karenah birokrasi di semua
agensi kerajaan. Apa tindakan susulan kerajaan Johor untuk mengatasi masalah yang
sama?

JAWAPAN YAB MENTERI BESAR

Pada bulan Februari yang lalu, saya telah mengumumkan persetujuan Kerajaan
Persekutuan berkenaan Invest Malaysia Facilitation Centre Johor, IMFC-J. IMFC-J
yang akan beroperasi di Forest City, berperanan sebagai Pusat Sehenti Pelaburan
Negeri Johor dengan kerjasama erat semua agensi Kerajaan Persekutuan, Kerajaan
Negeri yang berkaitan pelaburan, serta Pihak Berkuasa Tempatan (PBT).

Selain itu, Kerajaan Negeri juga akan memperkenalkan Johor Super Lane (JSL) di
IMFC-J sebagai platform untuk menyeragamkan proses dan meningkatkan
kemudahan menjalankan perniagaan (ease of doing business) di enam Pihak
Berkuasa Tempatan (PBT) serta Pentadbiran Tanah Johor. Inisiatif ini bertujuan
memendekkan proses dan tempoh kelulusan, sekali gus mengurangkan kerenah
birokrasi.

Pihak Berkuasa Tempatan (PBT) yang terlibat dengan pelaksanaan SDP ialah Majlis
Bandaraya Johor Bahru (MBJB), Majlis Bandaraya Iskandar Puteri (MBIP), Maijlis
Bandaraya Pasir Gudang (MBPG), Majlis Perbandaran Kulai (MPKu), Majlis
Perbandaran Pontian (MPPn) dan Majlis Perbandaran Pengerang (MPP).

Dalam masa yang sama, Kerajaan Negeri sentiasa bekerjasama secara langsung
dengan Perbadanan Produktiviti Malaysia (MPC) Wilayah Selatan untuk
meningkatkan produktiviti perkhidmatan kerajaan. Usaha ini dilakukan bagi
memastikan perkhidmatan yang optimum dapat diberikan kepada Bangsa Johor.
Yang Berhormat Datuk Speaker,

Selain itu, pada 27 Ogos 2024 (Selasa), Mesyuarat Pasukan Petugas Khas Reformasi
Agensi (STAR) Bilangan 2 Tahun 2024, yang dipengerusikan oleh YBhg. Dato' Sri
Shamsul Azri Abu Bakar, Ketua Setiausaha Negara, telah diadakan di Putrajaya.
Mesyuarat ini membincangkan pelbagai agenda khusus, termasuk inisiatif kerajaan
untuk menambah baik penyampaian perkhidmatan kepada rakyat serta memantapkan
tadbir urus dalam agensi-agensi kerajaan.

Untuk makluman, Kerajaan Negeri juga telah mewujudkan kerangka Maju Johor 2030
bagi memandu pembangunan sosioekonomi menjelang tahun 2030. Inisiatif ini

bertujuan untuk menjadikan Johor sebuah negeri yang mampan, makmur, dan maju
dengan memberi tumpuan kepada beberapa bidang utama, salah satunya ialah
Tadbir Urus dan Perkhidmatan Awam demi meningkatkan kecekapan, ketelusan,
dan penyampaian perkhidmatan awam melalui transformasi digital dan pembaharuan
dasar.

